
Meeqqanut aamma inuusuttunut covid-19-imut akiuussusiinissamut pilersaarut
pillugu § 37 nr. 089-2021-mut apeqquteqaatinut akissuteqaat

Meeqganut aamma inuusuttunut covid-19-imut akiuussusiinissamut pilersaarut pillugu
Inatsisartut  suleriaasianni § 37, imm. 1 naapertorlugu Naalakkersuisunut
apeqquteqarputit. Apeqquititit akissutinnut innersuunneqarput.

Apeqqutit ataani issuarneqarput immikkullu akissuteqgarfigineqgarlutik.

Apeqqut 1: Inuusuttut 16-18-nik ukiullit covid-19-imut akiuussusersorneqarnis-
saannut qanoq pilersaaruteqarneriutik Naalakkersuisut ilisimatitsinissaannik
ginnuigineqgarput.

Akissut:

Nunatta Nakorsaanegarfianiit innersuussereernerup kingorna aalajangerneqarpoq,
immikkut ittumik pilersaarusiortoqassasoq, taamaasilluni eqimattakkuutaat annerumaat
16-17 ukiullit akiuussutissamik Pfizer-BioNTech-imeersumit neqeroorfigineqarsinnaa-
niassammata. 16-17 ukiullit nunat immikkoortuineersut aamma Nuummeersut siuller-
meertumik akiuussusernissaannut aallarniutitut neqeroorfiginegassapput. Tamanna juulip
naanerani aallartisarnissaa anguniarnegarpog.

Akiuussusersuinissamut pilersaarusiaq nunat assigiinngitsut akornanni maleruagassat
suleriaatsillu naapertorlugit suliarinegarpoq, tamanna ilutigalugu akiuussutissat Pfizer-
iminngaanneersut aamma Moderna-minngaanneersut kapitinnissamut ukiut killissari-
tinnegartut nalilersornegarputtaaq.

2021 aallartinnerani Kalaallit Nunaanni akiuussutissaq Pfizer-BioNTech-imeersoq atorne-
garpoq. Akiuussutissaq tamanna 16-niit ukiulinnut akuerisaavoq utoqqarnullu annertune-
rusumik atornegarpoq. Nunaqarfinni marluusuni, tassa Qegqertarsuatsiaani aamma
Kangerlussuarmi akiuussutissaq 16-lereersimasunut atornegarpoq. Akiuussutissaq
Pfizer-BioNTech-imeersup assartorneqgarnissaanut unamminartut pissutigalugit Kalaallit
Nunaanni akiuussutissaq Moderna, 18-niit ukiulinnut akuersissutigineqartoq atorneqa-
lerpoq.

Apeqqut 2: Inuusuttut 16-it ataallugit ukiullit covid-19-imut akiuussusersorneqar-
nissaannut qanoq pilersaaruteqarnerlutik Naalakkersuisut ilisimatitsinissaannik
ginnuigineqgarput.

Akissut:

Qanittumi nunani allani aamma Danmarkimi, akiuussutissat aalajangersimasut atorlugit
meeqqgat 12-15 ukiullit akiuussutissalernegarnerat aallartippoq. Maannamut nunatsinni
16-iniit ukiulinnut akiuussusersuinissaq aalajangerneqarallarpoq, nunanilu allani taamatut
ukiullit akiuussusersorneqarnerisa ineriartornerat aamma kinguneri ataavartumik malin-
naavigineqassapput. Nakorsaaneq nalilippat peqqginnissakkut illersornegarsinnaasoq,

16-it ataallugit ukiullit akiuussutissalerneqassanersut Naalakkersuisunit aalajanger-
neqgarumaarpoq.

